
Nikotimasiva Sisasira uro takuora

1Parasi vainti mwovano mwauvaro mwira utu
Nikotimasira. Nikotimasiva Iutaa mwatanaasua
ntarunyaa vainti mwaura.

2 Mwiva mwariro enaqi uro Sisasira takuero
tiro, Mwaara ti mwariara vaintio, te takuauraro
Kotiva ri titaisarara tira, re mwaara kua ti
mwariarava nrira siaro. Sia Kotiva ri saisaqa
sitirina, re siama nrora aira mwaraaratirinao,
tiro.

3 Mwiva mwitaa tuvaro Sisasiva mwira timwa
mwiro tiro, Ne qutaa kua tiarira riaane. Vainti
nrora tuaiva mwairaro mwira sia qavavaqa
mwatatairere, mwi vaintiva siama Kotiva
naqisiari mwatusara so takuaanarove, tiro.

4Tuvaro Nikotimasiva qao tiro, Ntataa
sirarove nrora tuai vaintira qava
mwatataanarove? Mwiva gava nrai nrora
visosaqi vigetairarove mwira nrova mwira gava
mwatataanarove? tiro.

5 Tuvaro Sisasiva tiro, Ne qutaa tuko.
Nramaiqi mwatataariva mwairaro sia Kotira
Mwaranavano mwira qava mwatatairaro mwiva
sia Kotiva naqisi mwatusarani vuanarove.

6 Mwavana mwataava nrai mwavana
mwataara aasu mwatatairave. Mwaranavano
mwarana aasu mwatatairave, tiro. Ini Java

mwatataari kuarara ne ri timwa mwukara re
mwi kuarara isaramave vuaro? Sia mwitaa

siane. Ne mwo kuaqgaa nuase ri timwa
mwirenave. Saaravano titaro mwini mwini
vuataa sisaro viso.

8 Saaravano tuqgi visara re sia mwira
takuaraitira, re mwira quka aasu rianarave. Re

Saaravano nrlarl osararave mwiva vuari
osararave sia qlntutama riaaro. So Kotira

Mwaranava.no mwatatal osarava mwira
votaama vaiso, tiro.

9 Sisasiva mwitaa tuvaro Nikotimasiva tiro,
Ntataama serove mwitaa sianarove? tuvaro

10 Sjsasiva tiro, Re Isaraari mwatanaasua
mwaara kua timwa nyi mwariarave mwaitarove
mwi kuara sia qintutama riaaro?

11 Ne qutaa tuko. Te qintutama riauna kuara
ini timwa nyi mwauko. Mwitaa suravanta né sia
tiri kua gintutama riaavo.

12 Ne mwatanyaa irainara ini timwa nyukanta
né mwirara sia qutaa kuave tiavo. Né mwitaa
tiavana ne naavunyaa irainara ini timwa
nyiarinta, né ntataamase mwi kuara so
gintutama rievarave?

13 Sia vainti mwovano naavuni Kotiva

mwainani virave. Ne aasuma mwintai tukuko.
Ni mwataqaa mwatataiva ne nraaru naavuni

mwarivarave.

14 Nraaru ini saivagava Mosesiva qumina

mwatani mwaitaro kuanira mwarana
oriqaantai utuse mwira satari ratoragaa tuaare

rasorave. (Nraase qoravano mwira takue sia
qutu vuate tiro, Mosesiva mwitaa surave.) So ne
mwataqaa mwatatai nraagqiarava ne

mwariarinta nraaru Mosesiva kuanira mwarana
utuse mwatonemase nivaga satariqaa tuaare

rasaivanta _ _ .
15 nraase qoravano niara qutaa mwivave tisua

sia qutu vinta taiga viraitinta, mwisua esaa ena
esaa ena gaqi mwariqi vivarave, tiro. Sisasiva
mwitaa turama.

16 Kotiva mwataqi mwariasuara mwogamase
mwuntusa nisarora tiro, mwiva nrai mwaaqu
nkuaiqa mwatataira tiri tivira. Mwitaa sirara
tinta, nraase qoravano mwira mwaaquara
qutaave tisua sia qutu vinta taiqa viraitinta,
mwisua esaa ena esaa ena gaqi mwariqi vivara.

17 Kotiva nrai mwaaqu titovaro mwiva sia
nraase qoraqaa kua mwatarero tukiso. Nraase
goravano sugema mwariate tiro, mwiva tukura.

18 Mwovano mwira mwaaquara qutaa

mwivave ti mwarirava mwivama sia kua_ .
mwaraanaro. Mwovano mwirara sia mwivave ti
mwarirava mwivama nrora kua mwaraanaro.
Mate mwaa enara Kotiva ko timwase mwi
vaintira qoririma saira. Mwi vaintiva Kotira

mwaaqu nkuaiga mwatatairara sia qutaa
mwivave tira saara Kotiva mwira goririma saira.

19 Mwaa irainarara saara kua vasianaro.
Tomwavano mwataqi tukuvanta nraase
goravano sia mwira riaria siraitinta, mwisua
rupisi sirara riaria sinta mwariara.

20 Sia suqe sia vaintisua mwovano mwovano
nramwutaaqa sitanta sia mwi tomwara riaria
siraitinta, mwisua sia tomwavano mwainani
vuara. Tomwavano tiri sia suqe aira ataa

timwataaso tinta sia tomwavano mwainani
vuara. . _ .
21 Mwisua mwitaa siavaro qutaa aira mware

vari vaintiva sia aatu siraitiro, tomwavano

mwainani vira. Mwiva visaro tomwavano
mwira aira ataama mwataisanta nraase
qoravano takuaavaro mwi vaintiva Kotira kua

rietaro Kotira aira mware mwaira.

9

Sisasiva vu gimpo vaintira vu mpaira sora

1 Sisasiva vitaro takuovaro vainti mwovano nrai
nrora visosagintai vu gimpa vuva mwauvanta

2 Sisasira vaintivaravano Sisasira mwata rienta
tinta, Mwaara kua tiara vaintio, ntavave
gagiraqa si irainarara mwasaisarove mwaa
vaintira vu nrai nrora visosagintai vu gimpa

viva mwalso? Nralve 51so mwira nrosua
qosuave qaqlraqa si irainarara utu saavarove

mwira vuvano qimpa viso, tinta tuvo.

3 Sisasira vaintivaravano mwitaa tuvaro
Sisasiva qao tiro, Sia nrai qagiraqa si irainarara
mwaraira saara mwira vu gimpa viso. Siama
mwira nrosua qosua qaqiraqa si irainarara utu
saavaro mwira vu gimpa viso. Né mwi
vaintiraqi Kotira kempusagama aira takuaate
tiro, mwira vuvano qimpa viso. Kotiva ni nti

mataisana ne tukukavave.

4Te Kotira aira ataa siarinto mwaraare. Ena
siraro sia mwo vaintivano aira so
mwaraanarove. _ o

> Ne mwataqe mwaitana tomwavano itainema

sena ne itamagqina vuariro mwataqi mwaisua so
takuevarave, tiro tuvo.

6 Sisasiva mwitaa timwa sero mwataqaa taara
visise taaragontai soragamase mwiti vainti
vuqaa naatauruse mwirara tiro,

7Re Siromi nramaiqi untu rena vuri sigama
saane, tiro. Sisasiva mwitaa tuvaro mwi vaintiva
Sisasiva tunema untu nrai vuri sigama sovaro
mwira vuvano mpaira vuvaro mwi vaintiva
mwintai untu nane so takuamagqi nrurama.

8 Mwiva so takuamagi nri mwauvanta mwira
nraavu mwataga mwausua takuovaro aara
tosani mwaitaro pata irainara nivaqa miate ti
mwau vaintiva qaqi nruvanta mwisua mwira
takuenta tinta, Nta vaintivave nriso? Aara tosani
mwaitaro pata irainara nivaga miate ti mwau
vaintivave nriso? tinta.

9 Mwisua mwitaa tuvanta mwonravuvano
tinta, So mwi vaintiva mwivave, tuvanta
mwonravuvano gao tinta, Mwovanove. Mwira
vuri votaa siva nriso, tuvaro mwi vaintiva nrine
tiro, Ne mwaa mwivama suko, tiro tuvo.

10 Mwi vaintiva mwitaa tuvanta mwisua
mwira mwata rienta tinta, Ntataama saisarove
ri vuvano mpaira viso? tinta.

11 Mwisua mwitaa tuvaro mwiva timwa nyiro
tiro, Vainti mwovano mwira mwutu Sisasiva
mwiva taara visise soragamase ni mpugaa
naatauruse niara tiro, Siromi nramaiqi untu
rena vuri sigama saane, tisana ne untu siqgama
saukaro ni mpuvano mpaira visana ne so
takuamagqina nruko, tiro.

12 Mwiva mwitaa tuvanta mwisua mwira qava
rienta tinta, Mwi vaintiva ntaini visare nriaro?
tinta. Mwisua mwitaa tuvaro mwiva tiro, Nrai
ntainive vivaaso? Ne siavaqa takuauko, tiro.

13 Mwiva mwitaa tuvanta mwisua nraaru vu
gimpo vaintira vita mwarenta uro Parasi
vaintivaravano mwaunani vurama.

14 Sisasiva mwaara kua tu enaraqaa
soragamase mwi vaintira vu mpaira sorama.

15 Mwisua Parasi vaintivaravano sunani vitaqi
uro sovanta Parasi vaintivaravano mwi vaintira
mwata rienta tinta, Ntataama saisarove ri
vuvano mpaira viso? tuvaro mwi vaintiva tiro,
Mwiva soragqamase ni mpugaa naatauru
mataisana ne untu nena mpuri sigama saukaro
ni mpuvano mpaira visana ne so takuauko, tiro.

16 Mwiva mwitaa tuvanta Parasi vainti
mwonravuvano tinta, Mwi airara mwaraiva
mwaara enaqaa mwitaa siso. Mwiva mwaara
enagaa sia mwitaa siataara vasisaro mwiva kua
gaanuase mwitaa siso. Mwitaa sisorara tiro,
mwi vaintiva sia Kotiva sinani tukivave, tinta.
Tuvanta Parasi vainti mwonravuvano qao tinta,
Ntataama serove gagira vaintivano mwi airara
nrora mwarai airara so mwaraanarove siso?
tinta. Mwitaa timwa senta mwonravuvano mwo
kua tuvanta mwonravuvano mwo kua tinta.

17 Parasi vaintivaravano qava mwira mwata
rienta tinta, Mwiva ni mpu mpaira sairave

tianarave. Mwi vaintirara re nara kuave tiaro?
Mwiva ntataama mwai vaintivave ri vu mpaira

saiso? Re tiri timwa tivivaqe riaare, tuvaroma
vainti mwiva tiro, Mwiva paropeti vaintivano
mwaiso. Kotiva mwira saisaga sisaro mwiva
aira mware mwaiso, tiro.

18 Mwitaa tuvanta Iutaa vaintivaravano sia
mwira kuara qutaa kuave tiarera mwi
vaintirara tinta, Re muna titara ni mpu mpaira
viso tiaro. Nraaru sia ri vuvano mpaira vurave,

tinta. Mwitaa timwa senta mwisua mwira
nrosua gosua sapara suvanta

19 mwitanavano nruvanta mwisua mwitana
mwata rienta tinta, Mwaa vaintiva initana

nyaaquve siso? Qutaave mwira nrora
visosaqintai vu gimporave? Ntataama saisarove
mwira vuvano mpaira visarove takuaiso? tinta.

20 Mwisua mwitaa tuvanta mwira nrosua
gosua tinta, Mwaa vaintiva tiritana mwaaquve.

Mwira vuvano nraaru visosaqgintai gimporave.
21 Nrai ntataa sisarove mwira vuvano mpaira

viso? Nrai ntavave mwira vu mpaira saiso?

Mwiva nrora tuaivave. Né nénta mwira mwata

riaate. Mwiva so ini timwa nyianarove, tinta.
22 Mwira nrosua qosua Iutaa vainti nrora

vaintivara aatu sitanta mwitaa turama. Nraaru
Iutaa vaintivaravano mwitaa kua mwatate tinta,
Vainti mwovano Sisasirara mwiva Mesaia
vaintivano tiri saisaqama sirero tukivave tiaso.
Mwovano mwitaa tirarore, te mwira irora sinta
mwaara nravuqgintai mwira raaqu saararo
mwiva mweva ne esaara vuarive, turama.

23 Jutaa vainti nrora vaintivaravano mwitaa
turara tinta, mwira nrosua qosua Iutaa vainti

aatu sitanta tinta, Mwiva nrora tuaivave. Né
nénta mwira mwata riaate, turama.

24 Mwitanavano mwitaa tuvanta mwisua
gavavaga nraaru vu gimpo vaintirara sapara
sinta mwirara tinta, Re Kotira riaria siataarave.
Sisasiva sia suqe vaintive, tinta. Mwisua mwitaa
tuvaro mwi vaintiva tiro,

25 Sisasiva sia suge vaintive siso suge vaintive
siso sia ne gintuta suko. Ni mpu gimpora mwiva
mpaira sorara ne mwirara aasu gintuta suko,
tiro.

26 Mwiva mwitaa tuvanta mwisua mwira gava

mwata rienta tinta, Mwiva ri narave utiso?
Mwiva rinta ntataama setarove ri vu mpaira
saiso? tuvaro vainti mwiva tiro,

27 Ne vaa mwirara ini timwa nyukanta né
siave riaavo? Né ntataa si santave qava mwi
kuara riarentave tiavo? Névaqa mwo? Névaqa
mwira vaintivaravaqa mwariarentave qava
mwi kuara ni mata riaavo? tiro.

28 Mwiva mwitaa tuvanta mwisua mwira
nroragamase irora sinta timwa mwinta tinta,
Qao, revano mwira vaintivano mwaitara mwira
kua riaaravave. Te tenta saivagara Mosesira kua
riaqi vuasuave.

29 Nraaru Kotiva Mosesira timwa to kuara te
mwi kuara riaqi vuasuave. Te Sisasirara qumina

vaintive turo. Te mwiva mwintai nri osarara sia
qintuta suro, tinta.

30 Mwisua mwitaa tuvaro mwiva nrai saqu
nunkinkiraara tero mpo se tiro, Ni mpu mpaira
sai vaintiva mwiva mwintai nri osarara né
siavaqa qintuta siavo?

31Te riauraro Kotiva gaqira vainti kua sia
riaivave. Kotira kua riaasua Kotiva mwisua kua
riaivave. Kotira utu tuaareraa vaintisua kua
Kotiva riaivave.

32 Nraaru mwaa mwatara hoqgarato
enaraqgaatairo sia vainti mwovano nrai nrora
visosaqintai vu gipa vura mpaira sorave.

33 Sisasiva sia Kotiva sinani tukuase titirina,
mwiva sia So ni mpu mpairaitirinao, tiro.

34 Mwi vaintiva mwitaa tuvanta mwisua
mwira irora sinta tinta, Ri nrova qagqiraqa si

airara mware ri mwatataivave. Re mwo? Re
tirivagave i mwaara kua timwa tivinarave

siaro? tinta. Mwitaa timwa senta mwisua vainti
mwira raaqu senta mwaatani pisorama.

35 Mwisua mwira raaqu senta mwaatani
pisovaro Sisasiva mwisua mwira raaqu senta
pisorara riero mwi vaintirara mpuaama takuero
mwirara tiro, Mwataqi mwatatai nraaqiarara re
qutaa mwivave tinarave siaro? tiro.

36 Sisasiva mwitaa tuvaro mwi vaintiva mwira
mwata riero tiro, Nrora vaintio, mwiva ntavave?
Re ni timwa migena ne mwirara qutaa mwivave
tiase, tiro.

37 Mwitaa tuvaro Sisasiva mwira timwa mwiro
tiro, Re takue mwariara vaintiva ne mwivama
riara ti mwauko, tiro.

38 Sisasiva mwitaa tuvaro mwiva tiro, Nrora
vaintio, qutaa re mwivave, tiro. Mwitaa timwa
sero mwiva Sisasira vugaa tori naquntaase

mwira riariamase mwinto mwauvaro _
39 Sisasiva tiro, Ne nraase qora ntusama sirena

mwataqi tukukavave. Vu gqimpaisua takuaate
tina, ne mwataqi tukukavave. Qaqi takuesua vu
gimpa vuate tina, ne mwataqi tukukavave, tiro.

40 Sisasiva mwitaa tuvanta Parasi
vaintivaravano mwi kuara rienta Sisasira
mwata rienta tinta, Tiri tivuve qlmpa viso? tinta.

41 Mwitaa tuvaro Sisasiva mwisua timwa nyiro
tiro, Ini vu gqimpa visantavauma kuavano sia
iniqaa vasianarove. Né tinta, Te so takuauro,
tiarara tiro, kuavano iniqaa vasianarove, tiro.
Sisasiva mwitaa turama.

